
MING CHU CHU I.







PRIDAT0 1.




Toean-tocan: Ini hari akoe dateng disini boeat bitjaraken tentang San Min Chu I. Apatah sebetoelnja jang dipanggil San Min Chu I? Dengen goenaken artian jang paling sederhana, itoelah ada chu-i boeat menoeloeng negri. Apatah artinja chu-i? Jaitoe ada samatjem pikiran jang dimengarti terang maksoednja, dipoedja kabaekannja, dan dirasaken pengaroenja. Kaloe menoesia tjoba petjaken sasocatoe soeal, terlebih doeloe marika dapet tangkep artinja, kamoedian memoedja; dan achirnja toendoek pada pengaroenja. Dari itoe sasoeatoe chu-i moesti lebih doeloe bisa bikin orang mengarti, kamoedian baroe orang bisa memoedja, dan achirnja menaloek, sebelonnja bisa djadi djedjek. Sebab apatah maka akoe bilang San Min Chu I bisa menoeloeng negri? Jalah kerna itoe chu-i aken mengasi Tiongkok kadoedoekan jang berendeng dengen laen-laen negri, baek dalem oeroesan loear, dalem oeroesan pemerenta'an, maoepoen dalem oeroesan penghidoepan economie, agar ia bisa selamanja tantjep kaki didoenia. San Min Chu I djoestroe ada itoe chu-i boeat menoeloeng kita poenja bangsa; akoe maoe tanja, boekantah kita poenja Tanah Aer ini waktoe sanget perloe sama pertoeloengan? Kaloe bagitoe marilah kita poedja San Min Chu I kerna dengen berbocat bagitoe kita aken tjiptaken satoe tenaga jang besar boeat bikin Tiongkok bisa bernapas lega.

Ini hari akoe aken moelahi bitjaraken tentang Principle of Nationalism (Ming Chu Chu I artinja Principe Kabangsa'an). Sesoedahnja organisatie Kuomintang diperbaeki, plan-plan boeat menoeloeng bangsa disiarken dengen propaganda. Propaganda jang loeas diantara rahajat negri teroetama moesti bisa siarken artian jang teges tentang itoe Chu I. Selamanja koerang-lebih sapoeloe taon jang laloe, rahajat soedah djadi biasa boeat denger itoe San Min Chu I, tapi sebagian besar dari marika tida mengarti maksoednja dengen baek. Maka akoe anggep perloe lebih doeloe akoe bitjaraken sedikit pandjang tentang itoe Ming Chu Chu I (Principe Kabangsa'an).

